
హరిదశ్వశరమున నంధకారాస్త్ర

మరుదుగా దునుమాడె నాచార్యసుతుఁడు

గురుఁడు మహాదివ్య ఘోరబాణములు

బరిపిన నవియెల్ల భగ్నము ల్సేసి 1830

కమలభవాండము ల్గలఁగ మార్తాండ

రమణమై చని శక్తి రాక్షసేశ్వరుని

ఫాలంబు దాఁకిన పక్షముల్ విరిగి

శైలంబు గూలీన చందంబు దోఁప

పొలదిండి మూకలు భూతలాధిపులు 
1835

గలగి బెగ్గిల ఘటోత్కచుఁ డిలఁద్రెళ్లె

తనతనూభవుపాటు ధననాథుతనయు

ఘనతరోద్ధండ క్రమశక్తి గాంచి



భీముని యుద్ధము




యనిలతనూభవుం డశ్రు సంఘములు

కనదగ్ర విస్ఫులింగముల కాండములు 
1840

పెనఁగొని కన్నుల చెట్టుగా కాల

ధనువస్త్రచయము రథంబుపై వైచి

నిట్టూర్పు వేడుముల్ నిగిడి యుప్పొంగ

